
	სარჩელის რეგისტრაციის  N   _______
მიღების თარიღი:   __ /__  /__



	კონსტიტუციური სარჩელი

	საქართველოს კონსტიტუციის მეორე თავით აღიარებულ ადამიანის ძირითად უფლებებთან და თავისუფლებებთან მიმართებით საქართველოს ნორმატიული აქტის შესაბამისობის თაობაზე („საქართველოს საკონსტიტუციო სასამართლოს შესახებ“  საქართველოს ორგანული კანონის მე-19 მუხლის პირველი პუნქტის „ე“ ქვეპუნქტი)

	კონსტიტუციური სარჩელის ფორმასთან დაკავშირებით, კითხვის, შენიშვნის ან რეკომენდაციის არსებობის შემთხვევაში შეგიძლიათ დაგვიკავშირდეთ ნომერზე +995 422-27-00-99 ან მოგვწეროთ ელექტრონული ფოსტის მეშვეობით მისამართზე: const@constcourt.ge; ვებგვერდი: www.constcourt.ge. 

	თუ რომელიმე პუნქტის შესავსებად გამოყოფილი ადგილი არ იქნება საკმარისი, შეგიძლიათ ფორმას დამატებითი გვერდი დაურთოთ. ყოველ დამატებით გვერდზე გადაიტანეთ იმ პუნქტის სათაური, რომელსაც ავსებთ. წერის დასრულების შემდეგ ფორმა დანომრეთ.


	I. ფორმალური ნაწილი

	1. მხარეთა რეკვიზიტები
	
	

	1.1 მოსარჩელე/მოსარჩელეები
	
	

	 სს ტრანსსერვისი 
	
	.

	სახელი, გვარი/სახელწოდება
	პირადი/საიდენტიფიკაციო ნომერი
	მისამართი

	     
	
	

	ალტერნატიული მისამართი
	ტელეფონი
	ელექტრონული ფოსტა


	1.2 მოსარჩელის წარმომადგენელი/წარმომადგენლები
	

	2. ალექსანდრე  ამირანაშვილი
	  
	

	სახელი, გვარი/სახელწოდება
	პირადი/საიდენტიფიკაციო ნომერი
	მისამართი

	     
	 
	

	ალტერნატიული მისამართი
	ტელეფონი
	ელექტრონული ფოსტა

	
	
	

	1.3. მოპასუხე/მოპასუხეები
	
	

	1. საქართველოს მთავრობა
2. საქართველოს ეკონომიკისა და მდგრადი განვითარების სამინისტრო
	1. თბილისი. ინგოროყვას ქ. #7
2. თბილისი. სანაპიროს ქ. #2 (თბილისის იუსტიციის სახლი)
	1. 2990900
2. 2991111; 2991105 

	სახელწოდება
	მისამართი
	ტელეფონი


	2. სადავო ნორმატიული აქტი

	
	
	

	ა) აქტის დასახელება

	1) საქართველოს მთავრობის 2011 წლის 4 აგვისტოს №301 დადგენილება „საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის მიერ გაწეული მომსახურების საფასურის განსაზღვრის წესის დამტკიცების შესახებ“
2) საქართველოს   ეკონომიკური განვითარების მინისტრის 2010 წლის 16 მარტის N 1–1/330 ბრძანება „საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების დამტკიცების შესახებ 

	

	მიმღების/გამომცემის დასახელება
	მიღების/ გამოცემის თარიღი

	1. საქართველოს მთავრობა
2. საქართველოს ეკონომიკისა და მდგრადი განვითარების მინისტრი 
	2011 წლის 4 აგვისტო. #301
კოდი: 040030000.10.003.016461.

გამოქვეყნებულია: სსმ ვებგვერდი. 110809016, 09/08/2011
2010 წლის 16 მარტი. #1-1/330
კოდი: 040030000.22.024.014344

გამოქვეყნებულია: სსმ, 29, 17/03/2010


	ბ) სადავო ნორმა/ნორმები  შენიშვნა 1

	1. საქართველოს მთავრობის 2011 წლის 4 აგვისტოს №301 დადგენილებით („საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის მიერ გაწეული მომსახურების საფასურის განსაზღვრის წესის დამტკიცების შესახებ“) დამტკიცებული „საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის მიერ გაწეული მომსახურების საფასურის განსაზღვრის წესი“-ს მე-12 პუნქტი.
2. საქართველოს   ეკონომიკური განვითარების მინისტრის 2010 წლის 16 მარტის N 1–1/330 ბრძანებით („საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების დამტკიცების შესახებ“) დამტკიცებული საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების 2 პრიმა მუხლი
3. საქართველოს   ეკონომიკური განვითარების მინისტრის 2010 წლის 16 მარტის N 1–1/330 ბრძანებით („საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების დამტკიცების შესახებ“) დამტკიცებული საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების დანართი 1, „ტექნიკური რეგლამენტის – „ავტოსატრანსპორტო საშუალების პერიოდული ტექნიკური ინსპექტირების ცენტრების შენობა-ნაგებობების, აღჭურვილობისა და პერსონალის ტექნიკური კვალიფიკაციის მიმართ მოთხოვნების“ დამტკიცების თაობაზე“ 2017 წლის 1 დეკემბრის  №511 დადგენილებით გათვალისწინებული ავტოსატრანსპორტო საშუალების პერიოდული ტექნიკური ინსპექტირების ცენტრის აკრედიტაციის დამატებითი პირობები“
.


	3. საქართველოს კონსტიტუციის დებულება (დებულებანი), რომელსაც ეწინააღმდეგება სადავო ნორმატიული აქტი.

	

	ა) გთხოვთ, მიუთითოთ კონსტიტუციის შესაბამისი მუხლი, პუნქტი, ქვეპუნქტი ან/და წინადადება.

	     

	ბ) იმ შემთხვევაში, თუ სადავო ნორმების შემოწმებას საქართველოს კონსტიტუციის რამდენიმე მუხლთან ითხოვთ, გთხოვთ, დააზუსტოთ, რომელ სადავო ნორმას კონსტიტუციის რომელ მუხლთან, პუნქტთან, ქვეპუნქტთან ან/და წინადადებასთან ხდით სადავოდ. შენიშვნა 2

	სადავო ნორმატიული აქტი (ნორმა)                                                   
	საქართველოს კონსტიტუციის დებულება

	საქართველოს მთავრობის 2011 წლის 4 აგვისტოს №301 დადგენილებით („საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის მიერ გაწეული მომსახურების საფასურის განსაზღვრის წესის დამტკიცების შესახებ“) დამტკიცებული „საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის მიერ გაწეული მომსახურების საფასურის განსაზღვრის წესი“-ს მე-12 პუნქტი
	საქართველოს კონსტიტუციის 21-ე მუხლი და 30-ე მუხლი



	საქართველოს   ეკონომიკური განვითარების მინისტრის 2010 წლის 16 მარტის N 1–1/330 ბრძანებით („საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების დამტკიცების შესახებ“) დამტკიცებული საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების 2 პრიმა მუხლი.
	საქართველოს კონსტიტუციის 21-ე მუხლი და 30-ე მუხლი

	საქართველოს   ეკონომიკური განვითარების მინისტრის 2010 წლის 16 მარტის N 1–1/330 ბრძანებით („საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების დამტკიცების შესახებ“) დამტკიცებული საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების დანართი 1, „ტექნიკური რეგლამენტის – „ავტოსატრანსპორტო საშუალების პერიოდული ტექნიკური ინსპექტირების ცენტრების შენობა-ნაგებობების, აღჭურვილობისა და პერსონალის ტექნიკური კვალიფიკაციის მიმართ მოთხოვნების“ დამტკიცების თაობაზე“ 2017 წლის 1 დეკემბრის  №511 დადგენილებით გათვალისწინებული ავტოსატრანსპორტო საშუალების პერიოდული ტექნიკური ინსპექტირების ცენტრის აკრედიტაციის დამატებითი პირობები“
	საქართველოს კონსტიტუციის 21-ე მუხლი და 30-ე მუხლი

	.
	


	4.საკონსტიტუციო სასამართლოსადმი მიმართვის სამართლებრივი საფუძვლები: შენიშვნა 3

	საქართველოს კონსტიტუციის 89.1. „ვ“ მუხლი, 42-ე მუხლი და 45-ე მუხლი, „საკონსტიტუციო სასამართლოს შესახებ“ ორგანული კანონის მე-19 მუხლის პირველი პუნქტის „ე“ ქვეპუნქტი, 39-ე მუხლის პირველი პუნქტის „ა“ ქვეპუნქტი, „საკონსტიტუციო სამართალწარმოების შესახებ“ საქართველოს კანონის მე-15 და მე-16 მუხლები.
 


	II.სარჩელის საფუძვლიანობა, მოთხოვნის არსი და დასაბუთება

	 1.განმარტებები სარჩელის არსებითად განსახილველად მიღებასთან დაკავშირებით 

	გთხოვთ, დაასაბუთოთ, რომ არ არსებობს თქვენი სარჩელის საკონსტიტუციო სასამართლოში არსებითად განსახილველად არმიღების საფუძვლები. შენიშვნა 4

	წინამდებარე კონსტიტუციური სარჩელი: 

ა) ფორმით და შინაარსით შეესაბამება ”საკონსტიტუციო სამართალწარმოების შესახებ” საქართველოს კანონის მე-16 მუხლით დადგენილ მოთხოვნებს - შედგენილია სასარჩელო სააპლიკაციო ფორმის მიხედვით, ხელმოწერილია, მოცემულია მე-16 მუხლის პირველი პუნქტით განსაზღვრული ყველა მონაცემი, ინფორმაცია და არგუმენტაცია, ერთვის მე-16 მუხლის მე-2 პუნქტით განსაზღვრული ყველა დოკუმენტი.

ბ) შეტანილია უფლებამოსილი პირის მიერ - სარჩელი შეეხება საქართველოს კონსტიტუციის მე-2 თავით განსაზღვრულ უფლებასთან მიმართებაში კანონის კონსტიტუციურობის შემოწმებას.

გ) შეეხება საკითხებს რომლებიც არის საკონსტიტუციო სასამართლოს განსჯადი - სარჩელი შეეხება საქართველოს კონსტიტუციის მე-2 თავით განსაზღვრულ უფლებასთან მიმართებაში ნორმატიული აქტის/კანონის კონსტიტუციურობის საკითხს;

დ) შეეხება საკითხებს რომლებიც არ არის გადაწყვეტილი საქართველოს საკონსტიტუციო სასამართლოს მიერ - გასაჩივრებული ნორმები არც გასაჩივრებულა და არც საკონსტიტუციო სასამართლოს მსჯელობის საგნად ქცეულა;

ე) შეეხება საკითხებს რომლებიც გადაწყვეტილია საქართველოს კონსტიტუციით - სარჩელი შეეხება საქართველოს კონსტიტუციის მე-2 თავით განსაზღვრულ უფლებებს (21-ე და 30-ე მუხლები), მათ შეზღუდვას ნორმატიული აქტის გასაჩივრებული ნორმებით;

ვ) და მისი შეტანა არ არის ვადით შეზღუდული;

ზ) არ არსებობს ნორმატიული აქტების იერარქიაში გასაჩივრებულ კანონქვემდებარე ნორმატიულ აქტებზე მაღლა მდგომი ნორმატიული აქტი, რომლის კონსტიტუციურობაზე მსჯელობის გარეშე შეუძლებელია გასაჩივრებული აქტების კონსტიტუციურობაზე სრულფასოვანი მსჯელობა,
რის გამოც არ არსებობს არსებითად განსახილველად არმიღების საფუძვლები.


	2. მოთხოვნის არსი და დასაბუთება  შენიშვნა 5

	გასაჩივრებული აქტები/ნორმები წინააღმდეგობაში არის:

· საქართველოს კონსტიტუციის 21-ე მუხლის პირველ და მე-2 პუნქტთან (აუცილებელი საზოგადოებრივი საჭიროებისათვის დასაშვებია ამ მუხლის პირველ პუნქტში აღნიშნულ უფლებათა შეზღუდვა კანონით განსაზღვრულ შემთხვევებში და დადგენილი წესით, იმგვარად, რომ არ დაირღვეს საკუთრების უფლების არსი). 

ავტოსატრანსპორტო საშუალებების ინსპექტირება არის სამეწარმეო საქმიანობა, რომელიც არ შედის „ლიცენზიებისა და ნებართვების“ შესახებ საქართველოს კანონით განსაზღვრულ ლიცენზირებას ან ნებართვას დაქვემდებარებული საქმიანობის ჩამონათვალში. ავტოსანტრანსპორტო საშუალებების ინსპექტირების საქმიანობის წარმოებისთვის მეწარმე სუბიექტს შეუძლია „პროდუქტის უსაფრთხოებისა და თავისუფალი მიმოქცევის კოდექსი“-თ განსაზღვრული, ნებაყოფლობითობის საფუძველზე სახელმწიფოს კონტროლქვეშ არსებული სსიპ აკრედიტაციის ერთიანი ეროვნული ორგანო - აკრედიტაციის ცენტრისაგან, მასთან გაფორმებული ხელშეკრულების გაფორმებით, მიიღოს აკრედიტაცია. აკრედიტაცია კი არის, ოფიციალური საექსპერტო შეფასება, რომლის საფუძველზედაც, აკრედიტაციის მოწმობის გაცემით ხდება ინსპექტირების ორგანოს/კომპანიის კომპეტენტურობის აღიარება (მუხლი 96).

„საგზაო მოძრაობის შესახებ“ საქართველოს კანონის მე-11 მუხლის პირველი პუნქტის შესაბამისად ავტოსატრანსპორტო საშუალებათა პერიოდულ ტექნიკურ ინსპექტირებას ახორციელებს სსიპ აკრედიტაციის ერთიანი ეროვნული ორგანოს - აკრედიტაციის ცენტრის მიერ აკრედიტებული ინსპექტირების ცენტრები/მეწარმე სუბიექტები.
ავტოსატრანსპორტო საშუალებების პერიოდული ტექნიკური ინსპექტირების საკანონმდებლო საფუძველი, რომელიც განსაზღვრავს სხვადასხვა უწყებების კომპეტენციებს, გახლავთ კანონი „საგზაო მოძრაობის შესახებ“, რომლის მე-11 მუხლით განისაზღვრა საქართველოს მთავრობისა და აკრედიტაციის ერთიანი ეროვნული ორგანოს-აკრედიტაციის ცენტრის კომპეტენციები. კერძოდ, საქართველოს მთავრობის კომპეტენციაა მხოლოოდ (!) ინსპექტირების ცენტრების შენობა-ნაგებობების, აღჭურვილობისა და პერსონალის ტექნიკური კვალიფიკაციის მიმართ მოთხოვნების განსაზღვრა, ხოლო აკრედიტაციის ცენტრის კომპეტენციაა - აკრედიტაციის სისტემის წესებისა და პროცედურების დადგენა და აკრედიტაციის განხორციელება. 
ანალოგიურად, პროდუქტის უსაფრთხოებისა და თავისუფალი მიმოქცევის კოდექსით (96.4., 97.1. და 99.4 მუხლები)  აკრედიტაციის სისტემის წესებისა და პროცედურების დადგენა და აკრედიტაცია წარმოადგენს აკრედიტაციის ცენტრის დისკრეციულ უფლებამოსილებას. 
კანონით მკაფიოდ განსაზღვრული კომპეტენციის ფარგლებში საქართველოს მთავრობის 2017 წლის 1 დეკემბრის #511 დადგენილებით დამტკიცდა ტექნიკური რეგლამენტი „ავტოსატრანსპორტო საშუალების პერიოდული ტექნიკური ინსპექტირების ცენტრების შენობა-ნაგებობების, აღჭურვილობის და პერსონალის ტექნიკური კვალიფიკაციის მიმართ მოთხოვნები“ (რომელიც ძალაშია ტექნიკური რეგლამენტების რეესტრში რეგისტრაციის დღიდან, 2018 წლის 10 ივლისიდან. #222), რომლის პირველივე მუხლით, ასევე განსაზღვრულია რომ ინსპექტირების ცენტრების აკრედიტაცია არის აკრედიტაციის ცენტრის კომპეტენცია. 
ანალოგიურად, საქართველოს ეკონომიკისა და მდგრადი განვითარების მინისტრის 2010 წლის 16 მარტის #1-1/330 ბრძანებით დამტკიცებული საჯარო სამართლის იურიდიული პირის – აკრედიტაციის ერთიანი ეროვნული ორგანოს – აკრედიტაციის ცენტრის დებულების მე-2 მუხლის „ბ“, „გ“, „ი“, „ნ“ და „ო“ პუნქტების შესაბამისად, ინსპექტირების ცენტრების აკრედიტაცია განსაზღვრულია, როგორც აკრედიტაციის ცენტრის კომპეტენცია. 

ყოველივე აღნიშნულის გათვალისწინებით ინსპექტირების ცენტრების აკრედიტაციის პირობებისა და პროცედურების განსაზღვრა, აგრეთვე აკრედიტაცია წარმოადგენს აკრედიტაციის ცენტრის კანონით (საგზაო მოძრაობის შესახებ და პროდუქტის უსაფრთხოებისა და თავისუფალი მიმოქცევის კოდექსი) მინიჭებულ ექსკლუზიურ/დისკრეციულ უფლებამოსილებას, არც მთავრობას და არც სხვა ადმინისტრაციულ დაწესებულებას არ აქვს ამ საკითხებზე გადაწყვეტილების მიღების უფლებამოსილება.

აღნიშნულის საწინააღმდეგოდ, ისე რომ ამისთვის არ არსებობდა კანონით გათვალისწინებული საფუძველი და კანონით მისთვის მინიჭებული კომპეტენცია, საქართველოს მთავრობამ 2017 წლის 28 დეკემბერს გამოსცა №583 დადგენილება, რომლითაც ცვლილება შევიდა  აკრედიტაციის ერთიანი ეროვნული ორგანოს – აკრედიტაციის ცენტრის მიერ გაწეული მომსახურების საფასურის განსაზღვრის წესის დამტკიცების შესახებ“ საქართველოს მთავრობის 2011 წლის 4 აგვისტოს №301 დადგენილებაში და პირველი მუხლის მე-12 პუნქტით აკრედიტაციის დამატებითი პირობების განსაზღვრის კომპეტენცია მიენიჭა საქართველოს ეკონომიკისა და მდგრადი განვითარების სამინისტროს, რაც უხეში კანონდარღვევაა რადგან საქართველოს მთავრობას კანონით არ აქვს მინიჭებული: ა) არც აკრედიტაციის პირობების უშუალოდ განსაზღვრის უფლებამოსილება და ბ) არც ამ უფლებამოსილების საქართველოს ეკონომიკისა და მდგრადი განვითარების სამინისტროსთვის დელეგირების/მინიჭების უფლებამოსილება. 

საქართველოს მთავრობის აღნიშნული გადაწყვეტილების საფუძველზე, საქართველოს ეკონომიკისა და მდგრადი განვითარების სამინისტრომ მიიღო გასაჩივრებული ნორმატიული აქტი/ნორმები.

საქართველოს ეკონომიკისა და მდგრადი განვითარების სამინისტროს გასაჩივრებული ნორმებით დადგინდა აკრედიტაციის დამატებითი პირობები (დანართის მუხლი 1.1.), მაშინ როდესაც ეს უფლება კანონით განეკუთვნება მხოლოდ აკრედიტაციის ერთიანი ეროვნული ორგანოს - აკრედიტაციის ცენტრის განსაკუთრებულ კომპეტენციას. 

გარდა აღნიშნულისა, საქართველოს ეკონომიკისა და მდგრადი განვითარების სამინისტროს გასაჩივრებული ნორმებით ინსპექტირების ცენტრების აკრედიტაცია შესაძლებელია განხორციელდეს მხოლოდ  შესაბამისი კანონმდებლობისა და ამ დებულებით (და არა კანონებით და აკრედიტაციის ცენტრის ნორმატიული აქტით) განსაზღვრული პირობებისა და ვადების დაცვით (დებულების დანართის 1.3. მუხლი). 

საქართველოს ეკონომიკისა და მდგრადი განვითარების სამინისტროს გასაჩივრებული ნორმებით ინსპექტირების ცენტრების აკრედიტაცია დროში შემოიფარგლა (2018 წლის მაისი), მაშინ როდესაც კანონით (პროდუქტის უსაფრთხოებისა და თავისუფალი მიმოქცევის კოდექსი აკრედიტაცია ნებაყოფლობითი პროცესია და დროში არ არის შემოსაზღვრული, დაინტერესებულ პირს ნებისმიერ დროს შეუძლია მოითხოვოს და თუკი დააკმაყოფილებს პირობებს, მიიღოს აკრედიტაცია სსიპ აკრედიტაციის ერთიანი ეროვნული ორგანო - აკრედიტაციის ცენტრისაგან. გასაჩივრებული ნორმებით გათვალისწინებულია, რომ ე.წ. შერჩევის პროცესში გამარჯვებულთან სამინისტრო (და არა აკრედიტაციის ცენტრი) აფორმებს ხელშეკრულებას და მხოლოდ ამ პირს ეძლევა საშუალება მიმართოს აკრედიტაციის ცენტრს. 

გასაჩივრებული ნორმებით საქართველოს ეკონომიკისა და მდგრადი განვითარების სამინისტრომ შექმნა დახურული და დროით შეზღუდული სისტემა და ახალ კომპანიებს არ ეძლევათ შესაძლებლობა მიიღონ აკრედიტაცია, აგრეთვე არსებულ ცენტრებს არ ეძლევა საშუალება მიიღონ ახალი აკრედიტაცია ან გაიფართოვონ აკრედიტაციის სფერო.
სახელმწიფო, ლეგიტიმური მიზნებისთვის ზღუდავს რიგ სამეწარმეო საქმიანობას და კონკურენციას მეწარმე სუბიექტებისათვის საქმიანობის დასაწყებად ლიცენზიის ან ნებართვის სავალდებულოდ მოპოვებით. ლიცენზიითა თუ ნებართვის მოპოვებით შეზღუდული საქმიანობა მართალია არის კონსტიტუციური უფლების შეზღუდვა, თუმცა ეს არის ლეგიტიმური („ლიცენზიებისა და ნებართვების შესახებ“ კანონით) და დასაბუთებული ჩარევა.

განსახილველი შემთხვევისათვის არ არსებობს კანონი, რომელიც შეზღუდვას დააწესებდა და ამასთან, შეზღუდვა არ არის დასაბუთებული.
კანონით, არც საქართველოს მთავრობას და არც ეკონომიკისა და მდგრადი განვითარების მინისტრს არ აქვს მინიჭებული ავტოსატრანსპორტო საშუალების ინსპექტირების ცენტრის აკრედიტაციასთან დაკავშირებით რაიმე გადაწყვეტილების მიღებისა და ნორმატიული აქტის გამოცემის უფლებამოსილება, იგი არ არის აკრედიტაციის ცენტრი. სახეზე გვაქვს არაუფლებამოსილი პირის მიერ, კომპეტენციის ფარგლების გადაცილებით გამოცემული ნორმატიული აქტები, რომლებიც წინააღმდეგობაშია საქართველოს კონსტიტუციასთან. 
პროდუქტის უსაფრთხოებისა და თავისუფალი მიმოქცევის კოდექსით განსაზღვრული წესით მივმართეთ აკრედიტაციის ერთიან ეროვნულ ორგანოს - აკრედიტაციის ცენტრს, რომელმაც გასაჩივრებულ ნორმებზე მითითებით უარი გვითხრა აკრედიტაციაზე. გასაჩივრებული ნორმებითა და აკრედიტაციის ცენტრის გადაწყვეტილებით, სახეზეა კონსტიტუციით დაცული უფლების ხელყოფა.

სამეწარმეო საქმიანობისა და კონკურენციის შეზღუდვა იწვევს საკუთრების უფლების ხელყოფას, რადგან ამცირებს შემოსავალს ან არ იძლევა შემოსავლის გაზრდის საშუალებას. აღნიშნულის გათვალისწინებით, გასაჩივრებული ნორმებით, ყოველგვარი დასაბუთების, საზოგადოებრივი საჭიროების, გადაუდებელი აუცილებლობის და საკანონმდებლო, ლეგიტიმური საფუძვლის გარეშე ხდება საკუთრების უფლების ხელყოფა.  ადგილი აქვს დაცულ სფეროში შეჭრას გონივრული, ლეგიტიმური და ვარგისი დასაბუთების გარეშე.

· საქართველოს კონსტიტუციის 30-ე მუხლის მე-2 პუნქტთან (სახელმწიფო ვალდებულია ხელი შეუწყოს თავისუფალი მეწარმეობისა და კონკურენციის განვითარებას. აკრძალულია მონოპოლიური საქმიანობა, გარდა კანონით დაშვებული შემთხვევებისა. მომხმარებელთა უფლებები დაცულია კანონით). 
მეწარმე სუბიექტის საკუთრების უფლებაში ჩარევა საკუთრების გარდა, თავისუფალ მეწარმეობასა და კონკურენციასაც ზღუდავს, კონსტიტუციის 21.1./2. და 30.2. მუხლები განიხილება ერთობლივად. საკუთრების უფლების ხელყოფა, აგრეთვე ხელყოფს თავისუფალი მეწარმეობის უფლებასაც და პირიქით.
აღნიშნულის გათვალისწინებით გასაჩივრებული ნორმებით მოხდა საქართველოს კონსტიტუციის 30.2. მუხლით დაცულ სფეროში არალეგიტიმური და დაუსაბუთებელი შეჭრა.

შენიშვნა 1 - გთხოვთ, მიუთითოთ ნორმატიული აქტის კონკრეტულად რომელ ნაწილს – პრეამბულას, კარს (წიგნს), თავს, მუხლს, პუნქტს, ქვეპუნქტს, წინადადებას (სასვენ ნიშანს ან/და კავშირს) ან/და სიტყვას ხდით სადავოდ. 


შენიშვნა 2 - გთხოვთ, ქვემოთ მოყვანილ ველში მიუთითოთ კონკრეტული სადავო ნორმა და მის გასწვრივ  საქართველოს კონსტიტუციის ის დებულება, რომლის მიმართაც მოითხოვთ აღნიშნული სადავო ნორმის არაკონსტიტუციურად ცნობას.


შენიშვნა 3 - გთხოვთ, მიუთითოთ საქართველოს კონსტიტუციის და  კანონმდებლობის ის ნორმები, რომლებიც უფლებას გაძლევთ მიმართოთ საკონსტიტუციო სასამართლოს.


შენიშვნა 4  - „საკონსტიტუციო სამართალწარმოებისხ შესახებ“ საქართველოს კანონის მე-18 მუხლის თანახმად კონსტიტუციური სარჩელი ან კონსტიტუციური წარდგინება განსახილველად არ მიიღება, თუ: ა) ფორმით ან შინაარსით არ შეესაბამება ამ კანონის მე-16 მუხლით დადგენილ მოთხოვნებს; ბ) შეტანილი არ არის უფლებამოსილი პირის ან ორგანოს (სუბიექტის მიერ); გ) მასში მითითებული არც ერთი სადავო საკითხი არ არის საკონსტიტუციო სასამართლოს განსჯადი; დ) მასში მითითებული ყველა სადავო საკითხი უკვე გადაწყვეტილია საკონსტიტუციო სასამართლოს მიერ, გარდა „საქართველოს საკონსტიტუციო სასამართლოს შესახებ“ საქართველოს ორგანული კანონის 211 მუხლით გათვალისწინებული შემთხვევებისა;  ე) მასში მითითებული არც ერთი სადავო საკითხი არ არის გადაწყვეტილი საქართველოს კონსტიტუციით; ვ) არასაპატიო მიზეზით დარღვეულია მისი შეტანის კანონით დადგენილი ვადა; ზ) სადავო კანონქვემდებარე ნორმატიული აქტის კონსტიტუციურობაზე სრულფასოვანი მსჯელობა შეუძლებელია ნორმატიული აქტების იერარქიაში მასზე მაღლა მდგომი იმ ნორმატიული აქტის კონსტიტუციურობაზე მსჯელობის გარეშე, რომელიც კონსტიტუციური სარჩელით გასაჩივრებული არ არის.


შენიშვნა 5 - გთხოვთ, წარმოადგინოთ დასაბუთება სადავო ნორმის (ნორმების) კონსტიტუციის მითითებულ ნორმასთან  შეუსაბამობის თაობაზე. იმ შემთხვევაში, თუ სადავო ნორმის (ნორმების) შემოწმებას საქართველოს კონსტიტუციის რამდენიმე მუხლთან ითხოვთ, გთხოვთ, ცალ–ცალკე წარმოადგინოთ დასაბუთება. იმ შემთხვევაში, თუ ეყრდობით საკონსტიტუციო სასამართლოს, საქართველოს საერთო სასამართლოს, ადამიანის უფლებათა ევროპულ  სასამართლოს ან საზღვარგარეთის ქვეყნების სასამართლო გადაწყვეტილებებს, გთხოვთ მიუთითოთ საქმის დასახელება და გადაწყვეტილების შესაბამისი პარაგრაფი.


შენიშვნა 6  - მოსარჩელეს შეუძლია წარმოადგინოს დასაბუთებული შუამდგომლობა საქმეზე მოწმის, ექსპერტის ან/და სპეციალისტის მოწვევის თაობაზე; არსებითი განხილვის ზეპირი მოსმენის გარეშე ჩატარების შესახებ; სადავო ნორმის მოქმედების შეჩერების თაობაზე და სხვ.


შენიშვნა 7  - დასაბუთებაში უნდა მიუთითოთ, თუ კონკრეტულად რატომ იწვევთ შესაბამის მოწმეს, ექსპერტს ან/და სპეციალისტს და განსახილველი საქმის გადასაწყვეტად რა მნიშვნელოვანი ინფორმაციის წარმოდგენა შეუძლიათ მათ.  (ქვემოთ მოყვანილ ველში, გთხოვთ, მიუთითოთ ვისი მოწვევა გსურთ – მოწმის, ექსპერტის ან/და სპეციალისტის, ხოლო შემდეგ მათი ვინაობა, პროფესია, სამუშაო ადგილი და საკონტაქტო ინფორმაცია).


შენიშვნა 8  - გთხოვთ, ქვემოთ მოყვანილ ველში სასამართლოს წარმოუდგინოთ ის მტკიცებულებები, რომლებიც ადასტურებენ სადავო ნორმატიული აქტის მოქმედების შეჩერების  მოთხოვნის საფუძვლიანობას.


შენიშვნა 9 - გთხოვთ, ქვემოთ მოყვანილ ველში სასამართლოს წარმოუდგინოთ ის მტკიცებულებები, რომლებიც ადასტურებენ შუამდგომლობის საფუძვლიანობას.

